
   Куçусемпе савса калатăн:

Илем те пур, телей те пур,

Чун савнисем хăвна савман-тăк

Çын савнине ăша ан хур.



Ытахальтен ачаш кулни те

Хĕвел пек хаклă йывăр чух.

Сан куллупа эп шанчăк илтĕм,

Тинех лăпланчĕ вутлă чун



Пăхайрăн та, темле тирпейлĕн

Хавас куçпа, хавас куçпа —

Каллех çырлахрăм эп телейлĕн

Чăтса ирттернĕ пурнăçпа.



Куçусемпе çынна саватăн,

Савакансен телейĕ пур,

Çут тĕнчене савма калатăн

Пулас килет татах маттур.

  